
Fjala e Drejtorit të Përgjithshëm të Administratës Tatimore të Kosovës 
 

ëllimi i Strategjisë së Përmbushjes është 

krijimi i një mjedisi përmbushës, duke 

lehtësuar procesin e përmbushjes 

përmes ngritjes së vazhdueshme të cilësisë së 

shërbimeve për të gjithë tatimpaguesit të cilët 

përmbushin vullnetarisht detyrimet e tyre 

ligjore, ndërsa në anën tjetër zbatimi i forcës së 

ligjit bazuar në rrezik përmes identifikimit dhe 

trajtimit të të gjithë atyre tatimpaguesve të cilët 

hezitojnë apo kanë vendosur të mos përmbushin 

detyrime e tyre ligjore.  

Jemi të vetëdijshëm se duhet të krijojmë kushte 

brenda Administratës Tatimore të Kosovës (ATK-

së), për të realizuar përmbushjen më të lehtë, në 

mënyrë që të fitojmë besimin e publikut në 

mundësitë tona për të administruar sistemin 

tatimor në mënyrë të drejtë dhe transparente. 

Pa besimin e publikut, do ta kemi të vështirë të 

zbatojmë një sistem të vetë vlerësimit dhe 

përmbushjes vullnetare.    

Ne besojmë se mënyra më efektive për të 

përfituar dhe mbajtur përmbushjen vullnetare 

është përmes ndërtimit të raporteve të besimit 

dhe respektit të ndërsjellë, në mes të 

Administratës Tatimore dhe tatimpaguesve të 

Kosovës. Kjo është arsyeja pse strategjia jonë 

përmban një theks në përmirësimin e 

shërbimeve tona për publikun, ashtu që ne të 

plotësojmë pritjet, si dhe të ofrojmë shërbimet 

që ata i meritojnë.   

Ambienti ynë operativ po ndryshon vazhdimisht 

dhe na paraqet shumë sfida. Për të përmbushur 

këto sfida ne kemi nevojë për qasje të reja, 

rregullore dhe aftësi efektive që janë në gjendje 

të parashikojnë dhe të përgjigjen në mënyra që 

mbështesin aspiratat tona për krijimin e një 

mjedisi ku tatimpaguesit të veprojnë në 

përputhje me ligjin.  

Gjatë kryerjes së aktiviteteve tona të 

përmbushjes, ne do të përpiqemi të sigurohemi 

që qasja jonë nuk pengon në mënyrë të 

panevojshme funksionimin efikas të 

tatimpaguesve duke aplikuar një qasje të bazuar 

në rrezik dhe proporcionale. Ne do të bëjmë 

aktivitete të përmbushjes në një mënyrë të 

koordinuar, efikase dhe të efektshme duke 

aplikuar burimet tona, ku ato do të kenë 

ndikimin më të madh.  

Ne do t'i përqendrojmë ndërhyrjet tona në 

operacione me rrezik të lartë dhe përmbushje të 

ulët, ndërsa mbështesin tatimpaguesit 

përmbushës me informacion në kohë, të duhur 

dhe të saktë që u lejon atyre që të përmbushin 

vullnetarisht detyrimet e tyre.  

Zbatimi i kësaj strategjie do të kërkojë një 

partneritet midis ATK-së dhe të gjitha palëve të 

interesit duke përfshirë këtu edhe vet 

tatimpaguesit dhe format e ndryshme të 

organizimeve të tyre, sepse ne nuk mund ta 

arrijmë qëllimin tonë pa mbështetjen e të 

tjerëve. Kam besim se ju do të bashkoheni me 

mua në përpjekjen drejt përmirësimit i cili do 

ndikojë vazhdueshëm në ngritjen e përmbushjes 

vullnetare. 

 

_______________________ 

             Prill, 2021 

I. PËRMBLEDHJE EKZEKUTIVE 
 

Strategjia e Përmbushjes 2021-2025, është një 

dokument i hartuar nga ATK në bashkëpunim të plotë 

me partnerët e saj. Ky dokument mbulon tërësinë e 

masave që ATK synon të realizojë me qëllim të ngritjes 

së vazhdueshme të përmbushjes së detyrimeve 

tatimore nga ana e tatimpaguesve. 

Përmbushja vullnetare nënkupton deklarimin dhe 

pagesën e detyrimit tatimor nga ana e tatimpaguesit, 

duke respektuar dispozitat ligjore në lidhje me shumën 

e tatimit që duhet të paguhet dhe respektimin e afatit 

të pagesës së kësaj shume, pa ndërhyrjen e ATK-së. 

Në Administratën Tatimore jemi të bindur se shumica 

e tatimpaguesve në mënyrë të ndershme i përmbushin 

detyrimet e tyre tatimore duke kontribuar kështu në 

rritjen e të hyrave shtetërore për mbulimin e 

shpenzimeve publike. Numri i tatimpaguesve të 

ndërgjegjshëm dhe të ndershëm të cilët në mënyrë 

vullnetare përmbushin detyrimet e tyre ligjore është 

vazhdimisht në rritje dhe ATK synon t'u ofrojë ndihmë 

këtyre tatimpaguesve për të lehtësuar përmbushjen e 

detyrimeve tatimore. Sidoqoftë, dihet se disa individë 

ende nuk dëshirojnë të përmbushin detyrimet e tyre 

tatimore. 

Sfida kryesore e ATK-së është identifikimi dhe trajtimi 

i individëve apo bizneseve të cilat nuk përmbushin 

vullnetarisht detyrimet e tyre tatimore të cilat i 

përcakton legjislacioni tatimor. Lidhur me këtë grup 

Administrata Tatimore do të marrë përsipër përpjekjet 

që të zbulojë dhe të trajtojë tatimpaguesit e tillë duke 

ndërmarr masa të sforcuara në mënyrë që edhe ky 

grup të kaloje kah përmbushja e detyrimeve tatimore. 

Mos përmbushja e detyrimeve tatimore nga ana e 

këtyre individëve apo bizneseve përveç që ka një efekt 

jashtëzakonisht negativ në të hyrat për buxhetin e 

Kosovës, ajo dëmton rëndë po ashtu edhe 

konkurrencën lojale dhe më gjerë. 

Qëllimi i kësaj Strategjie qëndron në krijimin e një 

mjedisi i cili mbështet fuqimisht përmbushjen e 

detyrimeve tatimore nga ana e tatimpaguesve, duke 

zvogëluar kështu hendekun tatimor. Strategjia e 

përmbushjes përshkruan qasjen tonë ndaj 

përmbushjes në përgjithësi dhe veprimet se si mund të 

bëhet kundërpërgjigja në mënyrë që të arrihet efekti sa 

më i lartë te sjellja e tatimpaguesve, në mënyrë që 

edhe tatimpaguesit jo përmbushës, të përmbushin 

detyrimet e tyre tatimore. 

Pra, kjo strategji do të udhëzojë ATK-në, që ti drejtojë 

kapacitetet e përmbushjes drejtë zvogëlimit të 

hendekut tatimor, i cili paraqet diferencën në mes të 

të hyrave të mundshme dhe të hyrave të mbledhura.   

Vizioni i Strategjisë së Përmbushjes 2021-2025, është 

zhvillimi i një sistemi të qëndrueshëm i cili do të ngritë 

nivelin e përmbushjes së detyrimeve tatimore nga ana 

e tatimpaguesve në nivel të njëjtë me atë të vendeve 

më të mira evropiane, duke zvogëluar kështu 

hendekun tatimor në nivel të këtyre vendeve. 

Ky është vizioni që orienton masat dhe aktivitetet e 

parapara në këtë dokument. Ndryshimi i sjelljes së 

tatimpaguesve karshi përmbushjes, synohet të arrihet 

përmes ofrimit në njërën anë të shërbime cilësore dhe 

lehtësirave të ndryshme në përmbushjen e detyrimeve 

tatimore, për të gjithë tatimpaguesit përmbushës, 

ndërsa në anën tjetër, ngritja e kapaciteteve të 

përgjithshme të ATK-së duke u bazuar në qasjen në 

rrezik për të parandaluar, zbuluar dhe trajtuar të gjithë 

ata tatimpagues që zgjedhin të mos përmbushin 

detyrimet e tyre. 

Objektivat strategjikë që synohen të arrihen nëpërmjet 

kësaj strategjie kanë të bëjnë me atë që të 

maksimizojmë përmbushjen e detyrimeve tatimore nga 

ana e tatimpaguesve, duke siguruar një shërbim 

efektiv dhe efikas të mbledhjes së tatimeve dhe 

kontributeve. Ndjekja e këtij objektivi ka për synim 

mbrojtjen e të ardhurave të Qeverisë dhe inkurajimin e 

respektimit të përmbushjes vullnetare të detyrimeve 

tatimore, duke ndërtuar besimin e komunitetit në një 

sistem tatimor të vendit, i cili zbatohet gjerësisht.

II. HYRJE 
 

Konteksti 

Administrata Tatimore e Kosovës, si Agjencion 

Ekzekutiv me Autonomi të plotë operacionale 

përbrenda Ministrisë së Financave , është 

përgjegjëse  që të administrojë zbatueshmërinë 

e çdo lloji të tatimit të aplikuar me legjislacion 

tatimor në Republikën e Kosovës.  

Misioni i ATK-së, është të mbledhë të hyra, të 

cilat mundësojnë financim në mënyrë të drejtë 

dhe transparente të shërbimeve publike siç janë: 

infrastruktura, siguria, arsimi, shëndetësia, 

programet e mirëqenies sociale etj. Andaj, është 

përgjegjësi e tatimpaguesve që përmes 

deklarimit dhe pagesës së detyrimeve tatimore 

të ndihmojnë në zhvillimin ekonomik të shtetit 

tonë.  

Në funksion të realizimit të misionit të saj, ATK 

vazhdon të përmirësojë mbledhjen e të hyrave 

vit pas viti për të mbështetur aspiratat e 

Qeverisë së Republikës së Kosovës dhe njerëzve 

të saj për rritjen e mirëqenies sociale dhe 

zhvillimit ekonomik në Kosovë. 

Arti i Administratës Tatimore të mirë, qëndron 

në krijimin e një mjedisi, i cili mbështet fuqimisht 

përmbushjen e detyrimeve tatimore nga ana e 

tatimpaguesit. Në këtë Strategji të përmbushjes 

shpjegohet se si ATK-ja, do të arrij qëllimin e saj.   

Strategjia e Përmbushjes 2021-2025, pason 

Strategjinë e mëparshme 2012-2015, e cila 

tregojë një sukses të përgjithshëm në ATK 

përmes rritjes së të hyrave më shumë se dyfishi i 

rritjes ekonomike, duke mbledhur kështu një 

shumë të konsiderueshme të të hyrave në të 

njëjtën kohë duke zvogëluar kështu edhe 

hendekun tatimor në vend. Pjesa më e madhe e 

suksesit u arrit përmes masave të hartuara për të 

përmirësuar përmbushjen vullnetare, si përmes 

ofrimit të shërbimeve të reja, ashtu edhe 

aplikimin të qasjes së bazuar në rrezik, përmes 

identifikimit të rreziqeve kryesore dhe 

përcaktimin e masave për trajtim të tyre. 

Ky dokument strategjik përshkruan qasjen tonë 

ndaj përmbushjes në përgjithësi dhe veprimet që 

do të ndërmarrim për të ofruar në njërën anë 

shërbime cilësore dhe lehtësira të ndryshme në 

përmbushjen e detyrimeve tatimore, për të 

gjithë tatimpaguesit përmbushës, ndërsa në 

anën tjetër, ngritja e kapaciteteve të 

përgjithshme të ATK-së duke u bazuar në qasjen 

në rrezik për të parandaluar, zbuluar dhe trajtuar 

ata që zgjedhin të mos përmbushin detyrimet e 

tyre.  

Ky dokument parashikon ndërlidhjen me 

dokumente të tjera strategjike, angazhime 

ekzistuese ose të ardhshëm të ATK-së në mënyrë 

që të shmangë mbivendosjet, kostot shtesë për 

shkak të dyfishimit të përpjekjeve në nivele të 

ndryshme të funksionit apo burime financiare 

dhe njerëzore të përdorura. 

Me poshtë po përmendim një listë të 

dokumenteve strategjike të cilëve u referohet ky 

dokument: 

 “Strategjia e ATK-së 2021-2025”; 

 “Strategjia për Përmirësimin e Kontrollit 

2020-2022”; 

  “Strategjia e Përmbushjes e ATK-së 

2012-2015”; 

  “Manuali lidhur me procedurat dhe 

teknikat e Kontrollit”. 

III. PARIMET MBI TË CILAT MBËSHTETET STRATEGJIA E PËRMBUSHJES 
 

ë realizimin e aktiviteteve të saj, ATK 

është e angazhuar të jetë një rregullator 

modern që mbështet tatimpaguesit në 

përmbushjen e detyrimeve tatimore.  

ATK ka kryer misionin e saj me sukses për 20 vjet 

dhe ka arritur një nivel të jashtëzakonshëm 

ekspertize dhe profesionalizmi. Theksojmë 

vlerat e mëposhtme dhe parimet etike në të cilat 

mbështetet puna në realizimin e aktiviteteve të 

përditshme, si vijon: 

 

 Parimi i ligjshmërisë: - veprimet e 

ndërmarra bazohen në dispozitat e parapara 

me Kushtetutën e Republikës së Kosovës, 

legjislacionit në fuqi dhe marrëveshjet 

ndërkombëtare. 

 Parimi i proporcionalitetit: - aktivitetet tona 

do të jenë të bazuara në rrezikun e paraqitur, 

e që nënkupton ushtrimin e autoritetit 

vetëm atëherë kur është e domosdoshme 

dhe vetëm deri në nivelin që nevojitet për të 

arritur objektivat legjitime, me mjete dhe 

metoda të përshtatshme, kohë sa më të 

shkurtër të mundshme. 

 Parimi i besueshmërisë: - të përpiqen të 

fitojnë besimin dhe respektin e komunitetit 

duke qenë konsultues dhe bashkëpunues, 

komunikimet tona do të jenë të forta dhe të 

besueshme dhe ne do të respektojmë 

këshillat e dhëna nga të tjerët. Rregullat dhe 

standardet tona do të bashkohen dhe 

zbatohen në mënyrë të drejtë.  

 Parimi i paanshmërisë: - Punonjësit e 

Administratës Tatimore janë të paanshëm, 

vetëmohues, të besueshëm dhe respektojnë 

parimet e etikës profesionale në 

bashkëpunim me tatimpaguesit. Ata kryejnë 

detyrat e tyre pa asnjë ndikim të pahijshëm. 

 Parimi i transparencës: - aktivitetet tona do 

të jenë të justifikueshme dhe të hapura për 

një kontroll publik, me politika të qarta dhe 

të arritshme dhe një procedurë të drejtë dhe 

efikase të ankesave. Ne do të synojmë t’i 

mbajmë udhëzimet tona të publikuara, të 

thjeshta dhe miqësore për përdoruesit, për 

t'i ndihmuar tatimpaguesit të kuptojnë se 

çfarë pritet prej tyre dhe çfarë mund të 

parashikojnë në kthim.  

  

N 

IV. METODOLOGJIA JONË E PËRMBUSHJES 
 

Kuptimi i përmbushjes 

• Çfarë është përmbushja? Përmbushja është 

shkalla në të cilën tatimpaguesit zbatojnë ose 

nuk zbatojnë legjislacionin tatimor në fuqi.  

• Shkalla e mos përmbushjes quhet boshllëku 

(hendeku) tatimor dhe përfaqëson shumën e 

detyrimit tatimor me të cilin përballen 

tatimpaguesit që nuk paguhet me kohë, pra 

paraqet diferencën në mes të të hyrave të 

mundshme dhe të hyrave të mbledhura. 

Një nga objektivat thelbësore strategjike të kësaj 

Strategjie të përmushjes është rritja e 

përmbushjes vullnetare. ATK përpiqet të jetë e 

aftë në sigurimin e zbatimit të vazhdueshëm të 

legjislacionit, me një qasje profesionale dhe në 

mënyrë që të ruajë besimin në sistemin tatimor. 

Është e rëndësishme të inkurajohet respektimi 

vullnetar i detyrimeve tatimore për llojet 

kryesore të taksave që çon në një rritje të 

disiplinës fiskale, në mënyrë që të rritet 

mbledhja e të ardhurave buxhetore, ndërsa 

rrjedhimisht të zvogëlojë hendekun tatimor. 

Kërkesat ndaj tatimpaguesve për përmbushjen e 

detyrimeve tatimore mundë të kategorizohen në 

katër detyrime kryesore tatimore, si vijon: 

 

 

Përmbushja e detyrimeve tatimore ndërlidhet 

me masën në të cilën tatimpaguesit i 

përmbushin këto katër detyrimet kryesore të 

lartpërmendura. Tatimpaguesit që nuk arrijnë të 

përmbushin ndonjë prej tyre mund të 

konsiderohet se nuk janë "përmbushës", 

megjithëse arsyet e mos përmbushjes mundë të 

jenë nga më të ndryshmet, nga gabimi i 

paqëllimshëm deri tek veprimet e qëllimshme. 

Ne, në ATK besojmë se shumica e tatimpaguesve 

janë të gatshëm të bëjnë gjënë e duhur dhe të 

ndërmarrin hapat e nevojshëm për të 

përmbushur detyrimet e tyre tatimore. Një 

numër më i vogël i tatimpaguesve duan të jenë 

përmbushës, por jo gjithmonë kanë sukses, dhe 

një numër edhe më i vogël ose nuk duan të 

përmbushin ose kanë vendosur të mos 

përmbushin.  

Metodologjia jonë e përmbushjes kërkon të 

pasqyrojë një mënyrë të strukturuar të kuptuarit 

se çfarë i motivon njerëzit të jenë përmbushës, 

ose të mos përmbushin, dhe kjo na ndihmon të 

përshtatim përgjigjet dhe ndërhyrjet tona në 

mënyrë që të ndikojmë në sjelljen e 

tatimpaguesit në një mënyrë pozitive.  

Ne përvetësojmë një qasje të pëmbushjes që i 

përgjigjet kategorive të ndryshme të sjelljes së 

tatimpaguesit dhe që kërkon të ndikojë në atë 

sjellje duke inkurajuar dhe ndihmuar ata në 

përmbushje. Në këtë kontekst dy janë elementet 

bazë mbi të cilat mbështetet Strategjia e 

përmbushjes: 

• Përmbushja vullnetare – synimi jonë është që 

të rrisim përmbushjen vullnetare duke u siguruar 

që tatimpaguesit të kuptojnë drejtë të drejtat 

dhe përgjegjësitë e tyre, duke u siguruar atyre 

informacion të saktë dhe në kohë, shërbime 

cilësore, dhënien e stimujve fiskalë, krijimin e 

procedurave administrative të thjeshta dhe të 

qarta në mënyrë që të parandalohen shkeljet 

ligjore, duke sqaruar ligjin dhe duke shprehur 

qartë mendimin tonë për ligjin.  

• Masat e sforcuara ligjore - masat dhe 

aktivitetet e parapara këtu synojnë të bëjnë të 

mundur rritjen e efiçiencës së zbatimit të kuadrit 

ligjor ekzistues, duke rezultuar kështu me rritjen 

e përmbushjes vullnetare përmes dekurajimit të 

mos përmbushjes duke zbatuar masat e 

sforcuara ligjore për të gjithë tatimpaguesit jo 

përmbushës.  

Qasja jonë e përmbushjes varet nga modeli i 

përmbushjes së ATK (më poshtë) që njeh 

qëndrime të ndryshme të tatimpaguesit ndaj 

përmbushjes, duke u shtrirë nga të gatshëm për 

të bërë gjënë e duhur, deri tek ata të cilët kanë 

vendosur që të mos përmbushin. Sjellja e 

tatimpaguesit është e ndikuar nga një sërë 

faktorësh si: Industria, faktorët Ekonomik, 

Psikologjik, Sociologjik dhe Biznesor. 

 

Piramida e përmbushjes në figurë, tregon 

qëndrimet e tatimpaguesve dhe strategjinë 

përkatëse të ATK-së, karshi sjelljeve të ndryshme 

të tatimpaguesve.  

Siq mundë të shihet edhe nga piramida, shumica 

e taksapaguesve bien në dy pjesët e poshtme të 

piramidës dhe janë të gatshëm të bëjnë gjënë e 

duhur, ndërsa një numër më i vogël i 

tatimpaguesve përbëjnë dy pjesët kryesore ku 

sjellja e tatimpaguesit bëhet më pak 

përmbushëse.  

Sipas qasjes sonë qëllimi i përmbushjes është që 

të ushtrojmë presion poshtë dhe të lëvizim 

taksapaguesit drejt të qenurit i gatshëm të 

bëjmë gjënë e duhur vullnetarisht.

V. MISIONI, VIZIONI, VLERAT DHE OBJEKTIVAT STRATEGJIKE 
 

 

Misioni ynë  

“Ne jemi këtu që të mbledhim tatimet dhe 

kontributet, për të mbështetur zhvillimin 

ekonomik dhe mirëqenien e qytetarëve të 

Kosovës.”  

 Ne do të jemi të suksesshëm nëse të hyrat e 

pritshme qeveritare janë mbledhur për të 

siguruar shërbimet e rëndësishme qeveritare, në 

masë të madhe përmes përmbushjes vullnetare 

të tatimpaguesve sipas ligjeve tatimore të 

Kosovës dhe nëse punëdhënësit japin 

kontributet e kërkuara për kursime pensionale 

dhe kontribute tjera për punëtorët e tyre.   

 

Vizioni ynë  

“Të jemi të besueshëm dhe të respektuar, si dhe 

të jemi mirë të krahasueshëm me administratat 

udhëheqëse tatimore në Evropë.” 

Një sistem i mirë tatimor është produkt i 

politikave dhe legjislacionit të mirë tatimor, dhe 

një administrate të mirë. Ne e kemi përshkruar 

vizionin tonë në këtë mënyrë sepse përvojat në 

tërë botën tregojnë që mbledhja e të hyrave 

është më efektive atëherë kur tatimpaguesit 

bëjnë përmbushjen vullnetare dhe kjo arrihet 

kur ata kanë besim dhe respektojnë autoritetin 

tatimor si dhe e konsiderojnë atë të jetë shumë 

kompetent. 

 

Vlerat tona  

1. Transparenca  

2. Integriteti  

3. Profesionalizmi 

 

Kemi përzgjedhur këto vlera sepse konsiderojmë 

se pasqyrojnë gjërat që ne besojmë se do të jenë 

më të rëndësishme, përderisa përpiqemi të 

zbatojmë misionin tonë dhe të arrijmë vizionin 

tonë.  

Ne besojmë se këto vlera duhet të jenë të 

aplikueshme në mënyrën se si i trajtojmë 

tatimpaguesit dhe partnerët e ndryshëm me të 

cilët punojmë, si dhe do të punojmë me njëri 

tjetrin dhe anëtarët tjerë të ATK-së. Dëshirojmë 

që këto vlera të jenë të dukshme në çdo gjë që 

bëjmë. 

Objektivat Strategjike 

 

1. Informimi, edukimi dhe ofrimi i 

shërbimeve cilësore 
Objektivi strategjik - Sigurimi i kanaleve të 

qarta dhe efektive të komunikimit me 

tatimpagues, duke u ndihmuar atyre në 

përmbushjen sa më të lehtë të detyrimeve 

tatimore dhe më kosto të ulët. 

 Ofrimi i sistemeve të avancuara on-line 

të cilat mundësojnë një qasje të thjeshtë 

në të gjitha elementet e ligjit; 

 Ofrimi i të gjitha shërbimeve on-line, si 

dhe krijimi i kanaleve dhe formave 

shtesë të komunikimit; 

 Angazhimi i të gjitha palëve të interesit 

me qëllim të kërkojnë mënyra për të 

lehtësuar problemet e përmbushjes dhe 

thjeshtësimin e vazhdueshëm të 

procedurave administrative; 

 Një ueb faqe gjithëpërfshirëse me 

informacion të detajuar në lidhje me 

tatimet dhe rrethanat e ndryshme në të 

cilat do të lindë një detyrim tatimor; 

 Programe të rregullta uebinar që u 

mundësojnë tatimpaguesve si dhe 

palëve të tjera të marrin pjesë on-line në 

seminare nga zyrat/shtëpitë e tyre; 

 Një staf profesional, i përkushtuar për të 

edukuar dhe ndihmuar tatimpaguesit 

gjatë përmbushjes së detyrimeve ligjore; 

 Një Qendër e Thirrjes për t'iu përgjigjur 

pyetjeve të tatimpaguesve. 

 

2. Qasje e bazuar në rrezik 
Objektivi strategjik - Një qasje e bazuar në 

rrezik, për të identifikuar dhe penguar mos 

përmbushjen duke përcaktuar dhe 

prioritizuar veprimet tona sipas faktorëve të 

rrezikut. 

 Zgjerimi i vazhdueshëm i burimit të të 

dhënave dhe programeve për të 

identifikuar mos përmbushjen në 

sektorë apo grupe të ndryshme të 

tatimpaguesve; 

 Vlerësimi dhe menaxhimi ynë i rrezikut 

bazohet në standardet e përfshira në IS0 

31000: 2018 Menaxhimi i rrezikut - 

Udhëzimet, ASO ISO 19600: 2015; 

 Aplikimi i sistemeve të sofistikuara për 

identifikim të mos përmbushjes me 

rrezik të lartë; 

 Do të zhvillojmë plane specifike të 

përmbushjes për sektor apo grupe të 

tatimpaguesve më rrezik të lart të mos 

përmbushjes, ku të gjitha aktivitetet e 

ATK-së në terren do orientohen me 

qëllim adresimin e këtyre rreziqeve;  

 Përdorimi dhe analizimi i të dhënave të 

ndryshme për të kuptuar më mirë 

sjelljen jo përmbushëse; 

 Do të rishikojmë rregullisht rreziqet tona 

të përmbushjes pasi identifikohen 

informacione dhe prova të reja. 

 

3. Zbatimi i masave të sforcuara 
Objektivi strategjik - Zbatimi i forcës së Ligjit 

me qëllim që të dekurajojë mos përmbushjen 

dhe të mbledh tatimet e papaguara. 

Qëllimi i Strategjisë sonë është rritja apo 

maksimizimi i përmbushjes vullnetare duke 

inkurajuar, ndihmuar dhe lehtësuar procesin 

e përmbushjes në mënyrë që të gjithë 

tatimpaguesit të përmbushin vullnetarisht 

detyrimet e tyre tatimore. Në rrethana kur 

tatimpaguesit me qëllim kërkojnë të 

shmangin ose shfrytëzojnë sistemin me 

qëllim të mos përmushjes, ne do të përdorim 

forcën e plotë të ligjit për të arritur zbatimin 

e ligjit lidhur me përmbushjen. Këto masa 

përfshijnë: 

 Inicimi i vlerësimit të tatimit nga ana e 

ATK-së përmes procedurës së kontrollit 

tatimor, në të gjitha rastet kur nga 

vlerësimi i rrezikut rezulton të ketë 

dyshime për mos deklarim të saktë të 

tatimit; 

 Aplikimi i dispozitave ligjore lidhur me 

vlerësimin e tatimit në rrezik, duke 

inicuar vlerësim të menjëhershëm të 

detyrimit tatimor tek tatimpaguesit; 

 Në raste kur vlerësohet si e nevojshme, 

përdorimi i fuqisë ligjore të ATK-së për të 

kryer një hetim ligjor për shmangie 

tatimore; 

 Konfiskimi i pasurisë të tatimpaguesit në 

të gjitha rastet kur kanë dështuar si të pa 

suksesshme masat tjera me qëllim të 

vjeljes së borxhit nga tatimpaguesi. 

 

4. Rritja e kapaciteteve njerëzore 
Objektivi strategjik - Rritja e aftësive dhe 

shkathtësive përmbushëse të stafit të ATK-së 

me qëllim rritjes së besimit tek tatimpaguesit 

se aktivitetet e përmbushjes pasqyrojnë 

vlerat e ATK-së. 

 Të ndajë burime të mjaftueshme për të 

ofruar një funksionim të mirë të 

funksioneve të përmbushjes së ATK-së; 

 Edukimi, profilizimi dhe trajnimi i 

vazhdueshëm i stafit të ATK-së, motivimi 

dhe shpërblimi i përsosmërisë; 

 Mbështetja e funksioneve të 

përmbushjes me sistemet dhe metodat 

e duhura; 

 Investimi në sisteme, zgjerim të burimit 

të të dhënave, ngritja e aftësive për 

analizim dhe aftësi parashikuese. 

 

 

 

VI. MONITORIMI, RAPORTIMI DHE VLERËSIMI I ZBATIMIT 
 

Monitorimi, raportimi dhe vlerësimi i zbatimit të 

Strategjisë së Përmbushjes do bëhet përmes 

planit të veprimit për zbatimin e Strategjisë së 

ATK-së. Monitorimi do jetë një proces i 

vazhdueshëm i cili do kryhet nga Departamenti 

për Menaxhimin e Rrezikut dhe Planifikimit.  

Raporti lidhur me zbatimin e panit të veprimit do 

jetë në baza të rregullta tremujore.   

Raportet do i paraqiten Menaxhmentit të lartë të 

ATK-së për aprovim. 

 

 

 

 


